
[᭑᭖ 16B]

᭑᭖᭞

ᬲ᭄ᬫᬗᬸᬮᬸᬭᬶᬦ᭄᭞ᬧᬗᬦ᭄ᬓᬶᬦᬸᬫ᭄ᬫᬗᬩᬾᬳᬶᬦ᭄᭞ᬳᭂᬗ᭄ᬲᬧ᭄ᬢᭂᬓᬾᬦ᭄ᬮᬭᬧᬗ᭄ᬕᬸᬄ᭞ᬫᬸᬧᬸᬜᬄᬳᬚᬓ᭄ᬢᬶᬫ᭄ᬧᬮ᭄᭞ᬗᬸᬩᬸᬗᬶᬦ᭄ᬧᬓᬶᬢᬦ᭄ᬳᬢᬶ᭞ᬗᬦ᭄ᬢᬶᬢᬸᬬᬸᬄ᭞ᬧᬦᬓ᭄ᬲᭀᬫᬳᬾ

ᬦᬩ᭄ᬤᬩᬂ᭟ᬕᭂᬮᬄᬳᬯᬓ᭄ᬕᭂᬮᬄᬲᭀᬫᬄ᭞ᬳᬗ᭄ᬕᭀᬦ᭄ᬫᬗᬸᬮᬸᬭᬶᬦ᭄ᬳᬢᬶ᭞ᬩᬗ᭄ᬕᬵᬓᭀᬧᬦᬾᬳᭂᬢᭀᬳᬂ᭞ᬬᬦ᭄ᬓᬚᬸᬫ᭄ᬭᬱᬬᬂᬩᭂᬘᬶᬓ᭄᭞ᬳᭂᬗ᭄ᬲᬧ᭄ᬓᬾᬦ᭄ᬓᭂᬯᬗ᭄ᬰᬦ᭄ᬚ

ᬢᬶ᭞ᬦᬗᬶᬂᬧᭂᬗᬓᬸᬦᬾᬓᬸᬓᬸᬄ᭞ᬫᬳᭀᬲᬂᬯᬗ᭄ᬰᬉᬢ᭄ᬢᬫ᭞ᬦᬾᬤᭀᬄᬲᬓᬶᬂᬰᬶᬮᬬᬸᬓ᭄ᬢᬶ᭞ᬳᬯᬓ᭄ᬧᬸᬬᬸᬂ᭞ᬩᬦ᭄ᬢᬲ᭄ᬩᭂᬓ᭄ᬫᬳᬶᬲᬶᬩᬗ᭄ᬕᬵ᭟ᬅᬦᬾᬫᬤᬦ᭄ᬢ᭄ᬭᬶᬫᬮᬵ᭞ᬫᬫᭀ

ᬢᭀᬄᬫᬫᬸᬜᬄᬫᬮᬶᬄ᭞ᬫᬓᬤᬶᬦ᭄ᬜᬯᭂᬯᬤᭀᬦᬦ᭄᭞ᬳᭂᬦ᭄ᬢᭀᬢ᭄ᬭᬶᬫᬵᬮᬓᬤᬦᬶᬦ᭄᭞ᬕᭂᬫᭂᬢᬂᬳᭂᬦ᭄ᬢᭀᬳᬧᬶᬓᬶᬦ᭄᭞ᬫᬗ᭄ᬤᬾᬦ᭄ᬜᬢᬦ᭄ᬗᬃᬤᬶᬗᬸᬯᬸᬢ᭄᭞ᬭᬶᬂ᭠

[᭑᭗ 17A]

ᬲᭀᬫᬄᬮᬦ᭄ᬜᬫᬩ᭄ᬭᬬᬵ᭞ᬧᭂᬫᭂᬭᬶᬦ᭄ᬢᬄᬢᭀᬫᬓᬤᬶ᭞ᬦᬄᬧᭂᬫᬸᬧᬸᬢ᭄᭞ᬳ᭄ᬤᬳᬫ᭄ᬧᬄᬫᬓ᭄ᬢᬭᬕ᭟ᬲᬫᬵᬥᬶᬮᬦ᭄ᬩ᭄ᬭᬢ᭄ᬣᬢᬧ᭞ᬢ᭄ᬭᬶᬬᬚ᭄ᬜᬵᬳᭂᬦ᭄ᬢᭀᬓᬤᬦᬶᬦ᭄᭞ᬕᭂᬫᭂᬢᬂᬘ᭄ᬦᬶᬂᬩ᭄ᬯ᭠

ᬢᬂ᭞ᬳᬗ᭄ᬕᬾᬦ᭄ᬗᬢᭂᬤ᭄ᬇᬦ᭄ᬤ᭄ᬭᬶᬬᬵᬰᬓ᭄ᬢᬶ᭞ᬭᬕ᭄ᬕᬵᬤ᭄ᬯᬾᬱᬫᬶᬦᭂᬓᬤᬶ᭞ᬧᬸᬦᬳᬂᬬᬵᬚ᭄ᬭᭀᬦᬶᬂᬓᬮ᭄ᬩᬸ᭞ᬫᬗ᭄ᬤᬵᬢᬦ᭄ᬗᬤᬸᬓ᭄ᬫ᭄ᬬᬮᬂ᭞ᬦᬸᬜ᭄ᬘᬧ᭄ᬓᬦᬶᬩᬡᬪᬸᬫᬶ᭞ᬕᭂᬦᬄᬮᬸᬯᬸᬃ᭞ᬲ᭄ᬣᬦᬦ᭄ᬲᬂ

ᬩᬸᬤ᭄ᬥᬶᬲᬢ᭄ᬯᬶᬓᬵ᭟ᬅᬫᭀᬦ᭄ᬢᭀᬩᬧᬜᬢ᭄ᬯᬬᬂ᭞ᬅᬳᬭᬮᬖᬯᬧᬶᬗᬶᬢ᭄᭞ᬩᭂᬘᬶᬓ᭄ᬧᭂᬮᬚᬳᬂᬤᬾᬯᬵ᭞ᬤᬩᭂᬲ᭄ᬩᬗᭂᬢ᭄ᬫᬗᬸᬮᬸᬭᬶᬦ᭄᭞ᬲᬤᬭᬦᬬᬂᬢᭀᬲᬫᬶ᭞ᬫᬗ᭄ᬕᬾ

ᬦ᭄ᬳᬶᬤ᭄ᬭᬶᬬᬦᬾᬫᬦᬸᬄ᭞ᬫᬦᬄᬳᭂᬦ᭄ᬢᭀᬬᬕᬶᬲᬶᬬᬂ᭞ᬫᬗ᭄ᬤᬾᬦ᭄ᬢᬦ᭄ᬕᬜ᭄ᬚᬄᬢᬸᬃᬕᬜ᭄ᬚᬶᬄ᭞ᬓᬾᬢᭀᬩᬕᬸᬲ᭄᭞ᬩᭂᬘᬶᬓ᭄ᬚᬦᬶᬬᬤᬩ᭄ᬤᬩᬂ᭟ᬏᬮᬶᬗᬂᬲᬾᬯᬳᬾᬮᬶᬗᬂ᭞ᬳᬶᬤᬸᬧᬾ

